
   Пăштах ларан паян...

Е вăтанатăн

Чечеклĕ вăхăтра çуралнăран?

Çу-ук! Вăхăтсар кайнисене сăнатăн,

асра тытса калле-малле шутлан.



Шутламалли нумай...

Шăпамăр килчĕ шăртлă,

Лăпкарĕ те, тустарчĕ те самай



…

Пĕрех ан парăн, тусăм!

Эпир — чăтнă,

Кĕтмен инкексене те парăнман —



Ыттисем пек,

Сăра ĕçсен виç пуслăх

Урам варне тăрса чĕççи туман,

Тăшмансене вара тип варлăн шăртнă,

Татах шăртатпăр — кирлиех пулсан.



Хуйха сирсе, тинкер Урал енне —

Пире хăват парать Хĕвел-анне!

